ᓄᓇᕗᑦ ᖃᐅᔨᓴᖅᑐᓕᕆᔨᒃᑯᑦ ᓚᐃᓴᓯᒥᒃ ᑎᒍᒥᖅᑎᓂᑦ ᐅᓂᒃᑳᓕᐊᕆᔭᕆᐊᓕᖏᑦ 2024-ᒧᑦ

ᐱᓕᕆᐊᖑᔪᖅ ᐊᑎᖓ:
ᐃᒪᕕᖕᓂᒃ ᓴᐳᒻᒥᐊᕈᑎᑦ ᐸᕐᓇᐅᑎᖓ 2.0 ᖃᐅᔨᓴᕆᐊᕐᖓᐅᑎ ᓯᒡᔭᖓᓂᒃ ᓄᓇᓐᖑᐊᓕᐅᖅᑐᑦ

ᐱᓕᕆᐊᖑᔪᖅ ᐊᖓᔪᖅᑳᖓ:
ᕚᓗᓕ ᒍᐃᓐᔭ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ (1125 Colonel By Drive, ᑲᓇᑕᒥ ᓂᕐᔪᑎᓂᒃ ᖃᐅᔨᓴᕐᕕᒃ, Raven Road, ᐋᑐᕚ, ᐋᓐᑎᐅᕆᐅ, ᑲᓇᑕ, K1S5B6; 613-296-3540; valerie.wynja@ec.gc.ca)

ᐱᓕᕆᐊᖑᔪᒧᑦ ᐱᓕᕆᖃᑎᒌᑦ:
ᔪᐊᕼᐅᐊ ᓯᓐ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ, (ᐋᑐᕚ, ᐋᓐᑎᐅᕆᐅ)
ᔭᐃᓴᓐ ᑕᕝᕕ, ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᖑᖅᑐᑦ ᑲᓇᑕ, (ᐋᑐᕚ, ᐋᓐᑎᐅᕆᐅ)

ᓇᐃᓈᖅᓯᒪᔪᖅ:
ᐅᓇ ᐱᔾᔪᑖᑦ ᓯᒡᔭᓂᒃ ᓄᓇᓐᖑᐊᓕᐅᕐᓗᑎᒃ ᐊᒻᒪᓗ ᐊᕕᒃᑐᖅᓯᒪᐅᖅᑐᑦ ᐊᑕᔪᓄᑦ ᐱᓕᕆᑎᑦᑎᔾᔪᑕᐅᕗᖅ ᓄᐊᑦᑎᓗᑕ ᖃᐅᔨᓴᕈᑎᓂᒃ ᐊᐅᓚᑦᑎᔾᔪᑎᒃᓴᓄᑦ ᐃᑲᔪᕐᓗᑕ ᑐᐊᕕᕐᓇᖅᑐᓕᕆᔪᓄᑦ ᐅᖅᓱᐊᓗᖕᒥ ᑯᕕᔪᖃᖅᐸᑦ. ᑕᐃᑲᓂ ᐋᒍᓯ 2025, ᓄᓇᓐᖑᐊᓕᐅᖅᑐᑦ ᐱᓕᕆᖃᑎᒌᑦ ᐱᓕᕆᓚᐅᖅᑕᖓ ᖁᓕᒥᒎᓕᒃᑯᑦ ᖃᐅᔨᓴᖅᖢᑎᒃ ᐊᕙᓗᓕᒫᖓ ᑲᖏᖅᖠᓂᖅ ᐊᒻᒪᓗ ᐃᒡᓗᓕᒑᕐᔪᒃ ᐃᑲᔪᖅᑕᐅᓪᓗᑎᒃ ᓄᓇᒥᐅᑕᓕᕆᔨᒃᑯᑦ ᑲᓇᑕ ᐊᐅᒍᓐᓇᓐᖏᑦᑐᒧᑦ ᐱᓕᕆᑎᑦᑎᔾᔪᑕᐅᔪᖅ, ᐅᑯᐊᓗ ᑐᓂᓯᓯᒪᔪᑦ ᐱᔭᕐᓂᓐᖏᑦᑐᑰᕐᓂᐊᖅᑎᓪᓗᑕ ᐃᑲᔫᑎᓂᒃ ᓲᕐᓗ ᐅᖅᓱᐊᓗᖕᓂ ᕿᒪᒃᑯᐊᕐᕕᑦ ᐊᒻᒪᓗ ᖁᓕᒥᒎᓕᖕᒥᒃ ᑳᓐᑐᕌᒃᑎᑦᑎᓪᓗᑎᒃ. ᐱᓕᕆᖃᑎᒌᑦ ᐱᓕᕆᓚᐅᖅᑐᑦ ᓯᒡᔭᒥᒃ ᓄᓇᓐᖑᐊᓕᐅᖅᖢᑎᒃ ᖁᓕᒥᒎᓕᒃᑯᑦ ᐊᒻᒪᓗ ᓄᐊᑦᑎᓪᓗᑎᒃ ᑕᒻᒪᕇᒃᑯᑎᑦᑎᒍᑦ ᑕᒪᐃᓐᓂᒃ ᐃᓕᑕᐅᓇᓱᒋᐊᖃᖅᑐᓂᒃ ᓄᓇᖓᓂ. ᑲᑎᓪᖢᒋᑦ ᖃᓂᒋᔮᓂ 4,066 ᑭᓚᒦᑕᔅ ᓯᒡᔭᖓ ᓄᓇᓐᖑᐊᓕᐊᖑᓚᐅᖅᑐᖅ, ᐊᒻᒪᓗ 31,382 ᑯᓕᒥᒎᓕᒃᑯᑦ ᐊᔾᔨᓕᐊᑦ ᐊᒻᒪᓗ ᖃᓂᒋᔮᓂ 16 ᐃᑲᕐᕋᓄᑦ ᑕᕐᕆᔭᐅᓯᐅᖅᓯᒪᔪᑦ ᓄᐊᑕᐅᓚᐅᖅᐳᑦ. ᑕᐃᒪᓐᓇᐅᖕᒪᑦ, 491 ᓄᓇᒥ ᓄᐊᑕᐅᔪᑦ ᐃᑲᔪᖅᑐᑦ ᐱᕙᓪᓕᐊᑎᑕᑦᑎᓐᓂᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᐱᓕᕆᐊᑦᑎᓐᓄᑦ. ᐊᐃᑦᑖᖑᒐᓗᐊᖅ, ᐊᓯᖏᑦ ᐊᐅᓪᓚᖅᓯᒪᕕᒋᔭᕆᐊᖃᓚᐅᖅᑕᕗᑦ ᐸᕐᓇᒃᓯᒪᔭᕗᑦ ᑖᒃᑯᑎᒍᑦ ᓯᑯᓯᐅᑎᑦ ᐅᒥᐊᕐᔪᐊᑦ ᑲᓇᑕᒥ ᐊᒻᒪᓗ ᑰᒐᓇᔫᑉ ᑕᕆᐅᖓ ᐊᒻᒪᓗ ᐃᑲᕋᓴᐅᑉᐃᒪᖓ ᑲᔪᓯᓚᐅᓐᖏᑦᑐᑦ ᐃᓂᓕᐅᕆᑦᑎᐊᓚᐅᓐᖏᓐᓇᑦᑕ ᐅᒥᐊᕐᔪᐊᓄᑦ. ᐅᑯᐊ ᐊᔾᔨᖑᐊᑦ ᐊᒻᒪᓗ ᑕᕐᕆᔭᐅᓯᐅᖅᓯᒪᔪᑦ ᓄᐊᑕᐅᓚᐅᖅᑐᑦ ᒫᓐᓇᓵᕐᓗ ᐱᓕᕆᔭᐅᓚᐅᖅᑐᑦ. ᓯᒡᔭᐃᑦ ᐊᕕᒃᑐᖅᓯᒪᓂᖏᑦ ᑕᐃᒪᓗ ᐱᓕᕆᔭᐅᓂᐊᖅᑐᑦ ᐃᒻᒥᒍᑦ ᓴᓂᖏᓐᓃᑦᑐᑦ ᑕᕐᕆᔭᐅᓯᐅᖅᓯᒪᔪᓂᑦ ᐊᒻᒪᓗ ᓄᓇᒥᒃ ᓇᓗᓇᐃᒃᑯᑦᑎᖅᓯᒪᔪᑦ ᐊᔾᔨᖑᐊᑦ. ᐱᔭᕇᖅᑕᐅᔪᖅ ᓇᓗᓇᐃᑦᑎᐊᖅᓯᒪᓂᐊᖅᑐᖅ ᓇᒧᑦ ᓵᓐᖓᖕᒪᖔᑕ ᓄᓇᒥᒃ ᓇᓗᓇᐃᖅᓯᓯᒪᔪᑦ ᐅᑯᐊᓗ ᓇᓗᓇᐃᑦᑎᐊᖅᓯᒪᔭᖏᑦ ᐊᑐᓂ ᓯᒡᔭᐃᑦ ᐊᕕᒃᓯᒪᓂᖏᑦᑎᒍᑦ ᐊᒻᒪᓗ ᐊᑕᔪᑦ ᐊᑭᐊᓂ ᓯᒡᔭᐅᑉ ᐊᒻᒪᓗ ᑕᒪᕐᒥᒃ ᑭᒡᓕᖏᑦ. ᓯᒡᔭᓂᒃ ᐊᕕᒃᑐᐃᓯᒪᔪᑦ ᒫᓐᓇ ᐱᓕᕆᔭᐅᓕᖅᑐᑦ ᐊᔾᔨᖏᑦᑎᒍᑦ ᐅᑯᐊᓗ ᓄᐊᑕᐅᓚᐅᖅᑐᑦ 2023-ᒥ. ᐱᓕᕆᖃᑎᕗᑦ ᖃᐅᔨᓴᖅᓯᓚᐅᖅᑐᑦ ᖃᓂᒋᔮᓂ 1700 ᑭᓚᒦᑕᔅ ᓯᒡᔭᖏᓐᓂᒃ ᐃᖃᓗᒃᑑᑦᑎᐊᖅ / ᐃᓪᓚᐅᓕᖅᑑᖅ ᓄᓇᖏᑦ ᐊᒻᒪᓗ ᖃᓂᒋᔮᓂ 970 ᑭᓚᒦᑕᔅ ᓯᒡᔭᐃᑦ ᑕᒪᕐᒥᒃ ᑕᓪᓗᕈᑎᐅᑉ ᐃᒪᖓᑕ ᓄᓇᖓ. 
ᑐᓴᖅᑕᐅᖁᔭᕗᑦ ᐊᑑᑎᖃᖅᑐᑦ:
- ᐅᓪᓗᒥᒧ ᑎᑭᓪᖢᒍ, ᐊᔾᔨᖑᐊᓕᐅᖅᓯᒪᕗᒍᑦ 12,478 ᑭᓚᒦᑕᔅ ᓯᒡᔭᖓᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᑕ ᐊᕙᑖᓂᑦ 2023 (ᐃᖃᓗᒃᑑᑦᑎᐊᖅ/ᑕᓪᓗᕈᑎᐅᑉ ᐃᒪᖓ - 5292 ᑭᓚᒦᑕᔅ) ᐊᒻᒪᓗ 2024 (ᕗᓘᐱᓱ ᐸᐃ - 3120 ᑭᓚᒦᑕᔅ) ᐊᒻᒪᓗ 2025 (ᑲᖏᖅᖠᓂᖅ/ᐃᒡᓗᓕᒑᕐᔪᒃ - 4066 ᑭᓚᒦᑕᔅ).
- ᖃᐅᔨᓴᕈᑎᑖᑦ ᐊᒻᒪᓗ ᐊᔾᔨᖑᐊᑦ ᖃᐅᔨᓇᓱᒃᑕᐅᑦᑎᐊᖅᐸᓪᓕᐊᕗᑦ, ᐊᒻᒪᓗ ᐊᕕᒃᓯᒪᓂᖏᑦᑎᒍᑦ ᖃᓂᒋᔮᓂ 2,670 ᑭᓚᒦᑕᔅ ᓯᒡᔭᐃᑦ ᐊᔾᔨᖑᐊᕐᓂᑦ ᓄᐊᑕᐅᓚᐅᖅᑐᓂᑦ ᐃᖃᓗᒃᑑᑦᑎᐊᕐᒥᑦ ᐊᒻᒪᓗ ᑕᓪᓗᕈᑎᐅᑉ ᐃᒪᖓᓂᑦ (2023).
- ᑕᐃᑲᓂ 2026, ᐸᕐᓇᐃᓯᒪᔪᒍᑦ ᑲᔪᓯᓗᒍ ᓄᓇᓐᖑᐊᓕᐊᕆᔭᕗᑦ ᑐᐊᕕᕐᓇᖅᑎᓐᓂᖅᐸᐅᓗᒋᑦ ᐅᑭᐅᖅᑕᖅᑐᖅ, ᐃᓚᒋᔭᐅᓗᑎᒃ ᓯᒡᔭᖏᑦ Grays Bay, ᓄᓇᕗᒻᒥ ᓂᒋᐊᓂ ᐃᓪᓚᐅᓕᖅᑑᖅ.
ᑐᑭᓕᐅᕈᑕᐅᕙᓪᓕᐊᔪᑦ:
- ᐱᓕᕆᐊᖃᕐᓗᑕ ᐊᑦᑎᓈᕐᓗᑕ ᖁᓕᒥᒎᓕᒃᑯᑦ ᖁᓚᐅᓪᓗᒋᒃ ᐃᓕᑦᑎᓇᓱᒃᕕᒋᔭᕗᑦ ᐃᓂᖏᑦ ᑕᕆᔭᐅᓯᐊᕆᓗᒋᑦ ᐊᒻᒪᓗ ᐊᔾᔨᓕᐅᕐᓗᒋᑦ ᓯᒡᔭᓕᒫᑦ ᖃᓄᐃᓕᖓᖕᒪᖔᑕ. 
-  ᓴᕿᑦᑎᓗᑕ ᓯᒡᔭᓂ ᓇᓗᓇᐃᑦᑎᐊᖅᓯᒪᔪᑦ ᖃᐅᔨᓴᕈᑎᓂᑦ ᐳᖅᑐᓛᓂᑦᑐᓄᑦ/ᓯᕗᓪᓕᐅᑎᔭᕆᐊᓕᖕᓄᑦ ᑲᓇᑕᐅᑉ ᐅᑭᐅᖅᑕᖅᑐᐊ ᐅᑯᐊ ᓇᓗᓇᐃᑦᑎᐊᖅᓯᒪᔪᑦ ᓴᕿᔮᑦᑎᐊᖅᑐᑦ ᐊᑐᓂ ᓯᒡᔭᐃᑦ ᐊᑕᔪᖏᑦ ᐊᒻᒪᓗ ᑕᒪᑐᒧᖓ ᐃᓚᓯᒪᔪᑦ ᓯᒡᔭᓄᑦ ᐊᒻᒪᓗ ᑭᒡᓕᓕᒫᖏᑦ ᓯᒡᔭᐃᑦ.
- ᖃᐅᔨᓴᕈᑎᓂᑦ ᖃᐅᔨᓇᖅᓯᔪᑦ ᐊᑐᐃᓐᓇᐅᕗᑦ ᐅᒥᐊᖅᑐᖅᑎᓄᑦ ᑐᐊᕕᕐᓇᖅᑐᓕᕆᔨᓄᑦ ᐊᒻᒪᓗ ᓄᓇᓖᑦ ᐃᑲᔪᖅᑐᑦ ᑯᕕᔪᖃᖅᑎᓪᓗᒍ ᑭᐅᓯᔾᔪᑕᐅᔪᓄᑦ.

ᐊᕐᕌᒍᒥ ᖃᓄᐃᓕᐅᕈᑕᐅᓚᐅᖅᑐᑦ:
ᓄᓇᒥ ᐱᓕᕆᖃᑎᒌᑦ, ᐃᓚᖃᖅᑐᑦ ᕙᓗᓕ ᒍᐃᓐᔭ ᐊᒻᒪᓗ ᔪᐊᕼᐅᐊ ᓯᓐ, ᐱᓕᕆᓚᐅᖅᑕᖓ ᐊᑕᐅᓯᐊᖅᖢᓂ ᓄᓇᒥ ᐊᐅᓪᓚᖅᓯᒪᒐᒥ ᓄᓇᓐᖑᐊᓕᐅᖅᖢᒋᑦ ᕗᓘᐱᓱ ᐸᐃ, ᑕᐃᑲᓂ ᐋᒍᓯ 2025. ᐊᑦᑎᓈᖃᑦᑕᖅᖢᓂ ᖁᓕᒥᒎᓕᒃ ᐊᕙᑖᓂᑦ ᐋᒍᓯ 8-ᒥᑦ 13-ᒧᑦ ᑕᕐᕆᔭᐅᓯᐅᖅᖢᓂ ᐊᒻᒪᓗ ᐊᔾᔨᓕᐅᕆᓪᓗᓂ ᓯᒡᔭᓕᒫᑦ ᖃᓄᐃᓕᖓᖕᒪᖔᑕ. ᑕᐃᒪᓐᓇᐅᖕᒪᑦ ᓄᐊᑦᑎᓪᓗᑕ ᓄᓇᒥᒃ ᓇᓗᓇᐃᒃᑯᓯᖅᓯᖃᑦᑕᖅᖢᑕ ᐊᔾᔨᖑᐊᖏᑦᑎᒍᑦ, ᐱᓕᕆᖃᑎᒌᑦ ᓄᐊᑦᑎᓚᐅᖅᑐᑦ ᓄᓇᓐᖑᐊᓕᐅᕈᑎᓂᒃ ᑕᒻᒪᕇᒃᑯᑎᑦᑎᒍᑦ ᓇᓗᓇᐃᖅᓯᕕᖃᖅᖢᑎᒃ ᐃᑲᔪᖅᑐᑦ ᓴᕿᑕᐅᓪᓗᑎᒃ ᓄᓇᓐᖑᐊᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᖏᓪᓗ ᐱᓕᕆᐊᖑᓚᐅᖅᑐᑦ ᐊᕙᑖᓂᑦ ᐋᒍᓯ 4-ᒥᑦ 15-ᒧᑦ.
ᑐᑭᓯᓇᖅᓯᔪᑦ ᖃᐅᔨᓴᕈᑎᓂᑦ ᐊᒻᒪᓗ ᐱᔭᕇᖅᑐᑦ:
ᑕᐃᑲᖓᑦ ᑲᑎᓪᖢᒋᑦ ᖃᓂᒋᔮᓂ 4,066 ᑭᓚᒦᑕᔅ ᓯᒡᔭᐃᑦ ᓄᓇᓐᖑᐊᓕᐊᖑᔪᑦ ᑲᖏᖅᖠᓂᕐᒥᑦ ᐊᒻᒪᓗ ᐃᒡᓗᓕᒑᕐᔪᖕᒥᑦ, ᐊᒻᒪᓗ 31,382 ᖁᓕᒥᒎᓕᒃᑯᑦ ᐊᔾᔨᖑᐊᓕᐊᓂᑦ ᐊᒻᒪᓗ ~16 ᐃᑲᕐᕋᓄᑦ ᑕᕐᕆᔭᐅᓯᐅᖅᓯᒪᔪᑦ ᓄᐊᑕᐅᓚᐅᖅᐳᑦ. ᑕᐃᒪᓐᓇᐅᖕᒪᑦ, 491 ᓄᓇᒥᑦ ᓇᓗᓇᐃᒃᑯᓯᖅᓱᖅᓯᒪᔪᑦ ᓄᐊᑦᑎᔾᔪᑕᐅᓚᐅᖅᑐᑦ ᐃᑲᔪᖅᖢᑎᒃ ᓴᕿᑕᐅᓇᓱᖕᓂᖓᓄᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᒪᓕᒍᑕᐅᖃᑦᑕᕐᓂᐊᖅᑐᑦ ᖃᐅᔨᓴᕈᓯᕐᓄᑦ.  
